
Barnwyr 19:19

-  Does gynnon ni angen dim byd.  Mae gynnon ni ddigon o wellt a grawn i’n mulod, ac mae gynnon ni fwyd a gwin i’r tri ohonon ni. 
2 Cronicl 11:11
-  Dyma fe’n cryfhau’r amddiffynfeydd, rhoi swyddogion milwrol yno, ac adeiladu stordai i gadw bwyd, olew olewydd a gwin.
Mathew 11:19

-  Ond wedyn dyma fi, Mab y Dyn yn dod, yn bwyta ac yn yfed, ac maen nhw'n dweud, 'y bolgi! Meddwyn yn diota a stwffio’i hun! Ffrind i’r twyllwyr sy’n casglu trethi i Rufain ac i bechaduriaid eraill ydy e!'
Luc 7:34

-  Ond wedyn dyma fi, Mab y Dyn yn dod, yn bwyta ac yn yfed fel pawb arall, a dyma chi'n dweud, 'Y bolgi! Meddwyn yn diota a stwffio’i hun! Ffrind i'r twyllwyr sy’n casglu trethi i Rufain ac i bechaduriaid ydy e!’
Genesis 27:28

-  Boed i Dduw roi gwlith o'r awyr i ti, a chnydau gwych o'r tir — digonedd o ŷd a gwin.
Salm 104:14-15
-  Ti sy'n rhoi glaswellt i'r gwartheg; planhigion i bobl eu tyfu iddyn nhw gael bwyd o'r tir — 15 gwin i godi calon, olew i roi sglein ar eu hwynebau, a bara i'w cadw nhw'n fyw.
Ioan 2:1-3

-  Dau ddiwrnod wedyn roedd priodas yn Cana, pentref yn Galilea. Roedd mam Iesu yno, 2 ac roedd Iesu a'i ddisgyblion wedi derbyn y gwahoddiad i'r briodas hefyd. 3 Pan doedd dim gwin ar ôl, dyma fam Iesu’n dweud wrtho, "Does ganddyn nhw ddim mwy o win."
Exodus 29:40

-  Mae’r oen cyntaf i’w gyflwyno gyda cilogram o’r blawd gwenith gorau wedi ei gymysgu gyda litr o olew olewydd, a gyda litr o win yn offrwm o ddiod.
Numeri 15:15

-  Mae'r un rheol i bawb — chi sy'n Israeliaid, a'r mewnfudwyr sy'n byw yn eich plith chi. A fydd y rheol yma byth yn newid.
2 Cronicl 2:10

-  Gwna i dalu i dy weision di am dorri’r coed — dau ddeg mil o fesurau o wenith, dau ddeg mil o fesurau o haidd, cant dau ddeg mil o alwyni o win, a cant dau ddeg mil o alwyni o olew olewydd.
Eseciel 27:18

-  Roedd Damascus yn delio gyda ti am fod gen ti gymaint o nwyddau ac am dy fod ti mor gyfoethog. Roedden nhw'n dod â gwin o Helbon, gwlân o Sachar, 19 a casgenni o win o Isal.
Amos 9:14

-  Bydda i'n dod a'm pobl Israel yn ôl i'w gwlad.  Byddan nhw'n ail-adeiladu'r trefi sy'n adfeilion, ac yn cael byw ynddyn nhw unwaith eto.  Byddan nhw'n plannu gwinllannoedd ac yn yfed y gwin.  Byddan nhw'n trin eu gerddi ac yn bwyta'r ffrwythau.
2 Samuel 16:2

-  A dyma'r brenin yn gofyn, “Beth ydy'r rhain sydd gen ti?” Ateb Siba oedd, “Mae'r asynnod i deulu'r brenin gael marchogaeth arnyn nhw. Mae'r bara a'r ffrwythau i'r milwyr gael bwyta. Ac mae'r gwin i'w yfed gan unrhyw un sydd wedi llewygu yn yr anialwch.”
Luc 10:34

-  Aeth ato a rhwymo cadachau am ei glwyfau, a’u trin gydag olew a gwin. Yna cododd y dyn a’i roi ar gefn ei asyn ei hun, a dod o hyd i lety a gofalu amdano yno.
Effesiaid 5:18

-  Peidiwch meddwi ar win – dyna sut mae difetha’ch bywyd. Yn lle hynny, gadewch i’r Ysbryd Glân eich llenwi a’ch rheoli chi.
Diarhebion 23:20-21
-  Paid cael gormod i'w wneud gyda'r rhai sy'n goryfed, ac yn stwffio eu hunain hefo bwyd.  21 Bydd y rhai sy'n diota a gorfwyta yn mynd yn dlawd; fydd gynnon nhw ddim egni, a byddan nhw mewn carpiau.
Diarhebion 31:4-5
-  O Lemuel, ddylai brenhinoedd ddim yfed gwin, ac arweinwyr ddim ysu am ddiod feddwol, 5 rhag iddyn nhw yfed ag anghofio'r deddfau, a sathru ar hawliau'r tlodion.
Barnwyr 13:4,7,14
-  Byddwch yn ofalus!  Peidiwch yfed gwin na chwrw, na bwyta unrhyw beth fydd yn eich gwneud chi’n aflan ... Dywedodd wrtho i, “Rwyt ti’n mynd i fod yn feichiog, a byddi’n cael mab.  Felly, paid yfed gwin na chwrw, a paid bwyta unrhyw beth fydd yn dy wneud di’n aflan.  Bydd y plentyn yn Nasaread i Dduw o’i eni i’w farw. ” ...  Rhaid iddi beidio bwyta grawnwin na rheisins, peidio yfed gwin na chwrw, na bwyta unrhyw fwyd fydd yn ei gwneud hi’n aflan.  Dylai wneud popeth dw i’n ei orchymyn iddi.
Daniel 1:8

-  Dyma Daniel yn penderfynu ei fod e ddim yn mynd i wneud ei hun yn aflan drwy fwyta'r bwyd a'r gwin oedd y brenin am ei roi iddo. Gofynnodd i'r prif swyddog am ganiatâd i beidio bwyta'r bwyd brenhinol.
Titus 1:7-8

-  Rhaid i arweinydd fod yn ddi-fai, am mai Duw sydd wedi rhoi'r cyfrifoldeb iddo. Dylai beidio bod yn benstiff, nac yn fyr ei dymer. Ddim yn meddwi, ddim yn ymosodol, a ddim yn elwa ar draul pobl eraill. 8 Dylai fod yn berson croesawgar. Dylai wneud beth sy'n dda, bod yn berson cyfrifol, yn gwbl deg, yn dduwiol ac yn gallu rheoli ei chwantau.
Rhufeiniaid 13:12-14
-  Mae'r nos bron mynd heibio, a’r diwrnod newydd ar fin gwawrio. Felly gadewch i ni stopio ymddwyn fel tasen ni’n perthyn i’r tywyllwch, a pharatoi’n hunain i frwydro dros y goleuni. 13 Gadewch i ni ymddwyn yn weddus fel petai'n olau dydd. Dim partïon gwyllt a meddwi; dim ymddwyn yn anfoesol; dim penrhyddid i’r chwantau; dim ffraeo a chenfigennu. 14 Gadewch i’r Arglwydd Iesu Grist fod fel gwisg amdanoch chi, a pheidiwch rhoi sylw i'ch chwantau hunanol drwy’r adeg.
Galatiaid 5:21

-  ...eiddigeddu, meddwi, partïon gwyllt, a phechodau tebyg. Dw i'n eich rhybuddio chi eto, fel dw i wedi gwneud o'r blaen, fydd pobl sy'n byw felly ddim yn cael perthyn i deyrnas Dduw.

